
Tillaga stjórnar Fjórðungssambands Vestfirðinga, umfjöllunarefni, staður og dagsetning 70. 

Fjórðungsþings Vestfirðinga að hausti.  

Dagsetning og staðsetning 

70. Fjórðungsþing Vestfirðinga að hausti verður haldið þriðjudaginn 16. og miðvikudaginn 17. 

september 2025, í Félagsheimilinu Hnífsdal, Ísafjarðarbæ. 

Umfjöllunarefni. 

A. Efni draga að auglýsingartillögu Svæðisskipulags Vestfjarða 2026-2050 

B. Samstarf sveitarfélaga á Vestfjörðum 

Greinargerð: 

A. Dagsetning og staðsetning.  

Stjórn Fjórðungssambands Vestfirðinga samþykkti á fundi sínum þann 12. mars 2025 að breytt 

yrði hefðbundinni tímasetningu Fjórðungsþings að hausti, á grunni tillögu Tryggva B 

Bjarnarsonar, bæjarfulltrúa í Vesturbyggð á 69. Fjórðungsþingi Vestfirðinga að hausti, þess efnis 

að Fjórðungsþing ætti að halda á barnvænum tíma, og ekki um helgar. Tillagan gerir því ráð fyrir 

að þingið verði haldið á virkum dögum, fyrir valinu verði þriðjudagur 16. og miðvikudagur 17. 

september 2025.  

Stjórn Fjórðungssambands Vestfirðinga samþykkti á fundi sínum þann 12. mars 2025 að 70. 

Fjórðungsþing Vestfirðinga að hausti verði haldið í Félagsheimilinu í Hnífsdal. Við val á 

þingsstað er horft til þess að í 75 ára sögu Fjórðungssambandsins hefur þingið verið haldið á 

öllum þéttbýlisstöðum Vestfjarða nema í Hnífsdal og því tilhlýðilegt að þeim hring sé lokað á 

þessum tímamótum. 

B. Umfjöllunarefni þingsins.  

Umfjöllunarefnið er tvíþætt en er um leið samhangandi. Annars vegar er það innihald draga að 

auglýsingartillögu að Svæðisskipulagi Vestfjarða 2026-2050. Hér er kynnt niðurstaða af 

umfjöllun um vinnslutillögu svæðisskipulagsins, en efni hennar er til umræðu á 70. 

Fjórðungsþingi að vori og stefnt að vinnslutillagan sem slík verði lögð út til umsagnar í maí n.k.. 

Svæðisskipulagsnefnd mun vinna úr efni umsagna og kynna á þinginu og fá fram sjónarmið um 

efni hinnar endanlegu tillögu að Svæðisskipulagi Vestfjarða 2026-2050 eða auglýsingartillögu. 

Auglýsingartillaga fari út til almennar umsagnar í framhaldinu og stefnt að hún komi til 

afgreiðslu sveitarstjórna í febrúar 2026 og að því gefnu að öll sveitarfélög staðfesti 

svæðisskipulagið þá verði óskað staðfestingar Skipulagsstofnunar í mars eða apríl sama ár.  

Annars vegar að taka til umræðu hvernig samstarfi sveitarfélaga á Vestfjörðum þarf að vera 

háttað til að ná þeirri framtíðarsýn sem mörkuð er í svæðisskipulagi. Hvernig því verði best 

háttað og hverju það skili uppbyggingu samfélagsins í heild til lengri og skemmri tíma litið. 

Horft verði einnig til boðaðar endurskoðunar IX kafla sveitarstjórnarlaga um samstarf 

sveitarfélaga.  


